




BOSNA I HERCEGOVINA
FEDERACIJA BOSNE I HERCEGOVINE
FEDERALNO MINISTARSTVO FINANSIJA
FEDERALNO MINISTARSTVO FINANCIJA



Na osnovu člana 90. Zakona o budžetima u Federaciji Bosne i Hercegovine (“Službene novine Federacije BiH”, br: 102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25) Federalni ministar finansija / financija podnosi:


Konsolidovani izvještaj o izvršenju budžeta Federacije Bosne i Hercegovine, kantona Federacije Bosne i Hercegovine, općina Federacije Bosne i Hercegovine i financijskih planova vanbudžetskih fondova Federacije Bosne i Hercegovine za period januar – septembar 2025. godine

Izvještaj je rađen na osnovu financijskih izvještaja o izvršenju budžeta Federacije Bosne i Hercegovine, kantona Federacije Bosne i Hercegovine, gradova i općina Federacije Bosne i Hercegovine, te financijskih planova vanbudžetskih fondova u Federaciji Bosne i Hercegovine (10 kantonalnih Službi za zapošljavanje, 10 kantonalnih Zavoda zdravstvenog osiguranja, 3 kantonalne Direkcije za ceste, Federalni zavod za zapošljavanje i Zavod zdravstvenog osiguranja i reosiguranja Federacije BiH).

Izvještaj sadrži informacije o strukturi ostvarenih prihoda i primitaka, te rashoda i izdataka za period 1.1.- 30.9.2025. godine propisane Pravilnikom o finansijskom izvještavanju i godišnjem obračunu budžeta u Federaciji Bosne i Hercegovine (“Službene novine Federacije BiH”, br. 69/14, 14/15, 4/16, 19/18, 3/21 i 97/23).

U izradi globalnih ukupnih bilansa prihoda i rashoda svih institucionalnih jedinica Federacije Bosne i Hercegovine, konsolidacija predstavlja metod odnosno postupak kojim se iz ukupnih zbirnih bilansa prihoda i rashoda isključuju svi oni tokovi prihoda i rashoda koji predstavljaju međusobna transferna primanja i davanja pojedinih nivoa vlasti drugim nivoima vlasti.

Postupkom konsolidacije se iz zbirnih bilansa prihoda i rashoda svih nivoa vlasti u Federaciji Bosne i Hercegovine isključuju međusobni transferi između pojedinih budžeta i financijskih planova koji bi inače povećali prikaze globalnih prihoda i rashoda.

Konsolidacija je rađena postupkom isključivanja međusobnih tekućih i kapitalnih transfernih primanja i davanja u okviru svih nivoa vlasti u Federaciji Bosne i Hercegovine.

Ukupna visina tekućih i kapitalnih transfernih primanja koji su isključeni iz zbirnih tabela su jednaki ukupnoj visini tekućih i kapitalnih transfernih davanja, što znači da iskazani suficit/deficit u zbirnim tabelama mora biti isti iskazanom suficitu/deficit u konsolidovanoj tabeli.

Rezultat konsolidacije je korigovani bilans prihoda i rashoda na svim nivoima vlasti Federacije Bosne i Hercegovine. 
A: PREGLED UKUPNIH KONSOLIDIRANIH PRIHODA SVIH NIVOA VLASTI FEDERACIJE BOSNE I HERCEGOVINE

Konsolidirani ostvareni prihodi budžeta Federacije Bosne i Hercegovine, kantona Federacije Bosne i Hercegovine, općina Federacije Bosne i Hercegovine, te finansijskih planova vanbudžetskih fondova u Federaciji Bosne i Hercegovine po kategorijama, za izvještajni period 1.1.-30.9.2025. god., su prikazani u nastavku teksta:

Grafikon 1.a: Prihodi

Izvor: Federalno ministarstvo finansija


Tabela 1.a: Konsolidirani prihodi po kategorijama

Izvor: Federalno ministarstvo finansija

Ukupni konsolidirani prihodi za izvještajni period januar – septembar 2025. godine ostvareni su u iznosu od 10.768,2 mil. KM što je za 958,5 mil. KM ili 9,8% više u odnosu na isti period 2024. godine.

U strukturi ukupnih prihoda najveće učešće od 90,2% imaju prihodi od poreza koji su u promatranom periodu zabilježili rast od 10,1%, odnosno 887,3 mil. KM u odnosu na isti period prethodne godine i u visini od 9.712,5 mil. KM. Njihovo ostvarenje u odnosu na plan za 2025. godinu je 73%.

Grafikon 2.a: Prihodi od poreza

Izvor: Federalno ministarstvo finansija

U nastavku teksta je tabelarni prikaz ostvarenja poreznih prihoda po glavnim kategorijama:

Tabela 2.a: Prihodi od poreza

Izvor: Federalno ministarstvo finansija


U predmetnom izvještajnom periodu, u odnosu na isti period 2024. godine, najveći apsolutni rast od 522,4 mil. KM ili 13%, zabilježili su doprinosi za socijalnu zaštitu, potom slijedi povećanje prihoda od indirektnih poreza od 239,4 mil. KM, odnosno 7%, te rast poreza na dohotak od 114,9 mil. KM ili 21%.

Neporezni prihodi za period januar-septembar 2025. god. iznose 1.003,6 mil. KM. Isti u strukturi ukupnih prihoda, učestvuju sa 9,3%. U odnosu na isti period prošle godine, njihovo ostvarenje je veće za 55,0 mil. KM ili 5,8%. Ostvarenje neporeznih prihoda u odnosu na plan za 2025. godinu je 57,7%.

Glavne kategorije neporeznih prihoda su prikazane u narednoj tabeli:

Tabela 3.a: Neporezni prihodi

Izvor: Federalno ministarstvo finansija

U promatranom periodu, najveći rast od 126,2 mil. KM ili 19% je zabilježen kod naknada i taksi i prihoda od pružanja javnih usluga, dok su prihodi od poduzetničkih aktivnosti i imovine i prihodi od pozitvnih kursnih razlika u istom periodu zabilježili najveće smanjenje od skoro 82,0 mil. KM ili 33% u odnosu na njihovo ostvarenje 2024. godine. 

Tabela 4.a: Primljeni kapitalni i tekući transferi i donacije prije i nakon konsolidacije

Izvor: Federalno Ministarstvo finansija


Primljeni tekući transferi i donacije prije izvršene konsolidacije iznosili su 295,9 mil. KM, a nakon izvršene konsolidacije 33,1 mil. KM. U odnosu na konsolidirani period januar – septembar 2024. godine njihovo ostvarenje je veće za 14,9 mil. KM.

Konsolidirani kapitalni transferi za izvještajni period su u visini od 19,0 mil. KM. Isti su prije izvršene konsolidacije iznosili 127,3 mil. KM. U odnosu na konsolidirani period 2024. godine njihovo ostvarenje je manje za 1,3 mil. KM.

Ovdje trebamo istaći da su prikazane razlike između primljenih i datih transfera, kako tekućih tako i kapitalnih, posljedica primjene modificiranog računovodstvenog načela nastanka događaja. To znači da se prihodi i primici priznaju u onom period kada su mjerljivi i raspoloživi, odnosno kada su uplaćeni na JRT, a rashodi i izdaci se priznaju na osnovu nastanka poslovnog događaja (obaveze) u izvještajnom periodu na koji se odnose neovisno o plaćanju.


































 B: PREGLED UKUPNIH KONSOLIDIRANIH RASHODA SVIH NIVOA  
      VLASTI FEDERACIJE BOSNE I HERCEGOVINE

Grafikon i tabela u nastavku teksta daju pregled ostvarenih konsolidiranih rashoda budžeta Federacije Bosne i Hercegovine, kantona Federacije Bosne i Hercegovine, općina Federacije Bosne i Hercegovine, te financijskih planova vanbudžetskih fondova u Federaciji Bosne i Hercegovine, po kategorijama za predmetni izvještajni period:

Grafikon 1.b: Rashodi        

Izvor: Federalno ministarstvo finansija


[bookmark: _Hlk181949805]Tabela 1.b: Konsolidirani rashodi po kategorijama

Izvor: Federalno ministarstvo finansija

Ukupni konsolidirani rashodi za period januar – septembar 2025. godine u odnosu na isti period prethodne godine, su zabilježili povećanje od 11,2%, odnosno 996,9 mil. KM i su ostvareni u iznosu od 9.878,0 mil. KM.

U predmetnom izvještajnom periodu, najveći rast bilježi se kod:

· rashoda za plaće i naknade troškova zaposlenih;
· izdataka za materijal i usluge;
· tekućih transfera i drugih tekućih rashoda 

Plaće i naknade troškova zaposlenih iznose 2.296,5 mil. KM i njihovo ostvarenje je veće za 248,7 mil. KM ili 12%, a u odnosu na period januar – septembar 2024. god.

Grafikon 2.b: Bruto plaće i naknade troškova zaposlenih svih nivoa vlasti u FBiH za treći kvartal 2021.-2025.

Izvor: Federalno ministarstvo finansija

U nastavku teksta je tabelarni i grafički prikaz i analiza učešća iznosa plaća, naknada troškova zaposlenih i doprinosa pojedinačnih nivoa vlasti u ukupnom iznosu istih za period januar – septembar 2025. godine:









Tabela 2.b: Plaće, naknade troškova zaposlenih i doprinosi po pojedinim nivoima vlasti u FBiH

Izvor: Federalno ministarstvo finansija

Grafikon 3.b: Struktura plaća i naknada po pojedinim nivoima vlasti u FBiH

Izvor: Federalno ministarstvo finansija

· Federalni budžetski korisnici su u periodu januar – septembar 2025. godine zabilježili ostvarenje plaća, naknada troškova zaposlenih i doprinosa u visini od 304,2 mil. KM, odnosno rast od 35,5 mil. KM ili 13,2%
· Plaće, naknade troškova zaposlenih i doprinosi na kantonalnom nivou imaju najveće učešće od 74% u ukupnoj strukturi. U predmetnom periodu su ostvareni u iznosu od 1.846,7 mil. KM što predstavlja rast istih od 172,2 mil. KM ili 10% u odnosu na isti period 2024. godine.
· Plaće, naknade troškova zaposlenih i doprinosi na općinskom nivou također bilježe povećanje od 9%, odnosno 22,8 mil. KM i u visini su od 266,2 mil. KM. U ukupnoj strukturi istih učestvuju sa 11%.
· Plaće, naknade troškova zaposlenih i doprinosi u sektoru socijalne zaštite, odnosno plaće i naknade troškova zaposlenih u svim vanbudžetskim fondovima Federacije Bosne i Hercegovine imaju najmanje učešće u ukupnoj strukturi od 2,9% i isti su u iznosu od 71,8 mil. KM, odnosno bilježe rast od 11% ili 7,2 mil. KM u odnosu na isti period 2024. godine 

Potrebno je izdvojiti i broj zaposlenih evidentiranih na platnoj listi (cijeli broj) na svim nivoima vlasti u Federaciji Bosne i Hercegovine:

Tabela 3.b: Broj zaposlenih

Izvor: Federalno ministarstvo finansija


Grafikon 4.b: Broj zaposlenih

Izvor: Federalno ministarstvo finansija

Ukupan broj zaposlenih evidentiranih na platnoj listi za sve nivoe vlasti u Federaciji BiH je za 3%, odnosno 1.974 zaposlenih veći u odnosu na treći kvartal prethodne godine. Gledano pojedinačno po nivoima vlasti, najveći rast od 3% se bilježe kantoni Federacije BiH.



Kategorija izdataka za materijal i usluge je u predmetnom izvještajnom periodu u visini od 2.168,0 mil. KM i veći su za 12,3% ili 238,0 mil. KM u odnosu na isti period 2024. god. Učešće istih u strukturi ukupnih rashoda je 22%.

Najveće učešće od 49% u ukupnim rashodima imaju tekući transferi i drugi tekući rashodi koji su ostvareni u iznosu od 4.868,4 mil. KM i veći su za 482,4 mil. KM, odnosno 11% u odnosu na isti period 2024. godine.


Tabela 4.b: Kapitalni i tekući transferi i drugi tekući rashodi prije i nakon konsolidacije

[bookmark: _Hlk197937428]Izvor: Federalno ministarstvo finansija

Tekući transferi i drugi tekući rashodi prije izvršene konsolidacije su iznosili 5.131,3 mil. KM, a nakon izvršene konsolidacije isti su u visini od 4.868,4 mil. KM. 

Ostvarenja tekućih transfera i subvencija po ekonomskim kategorijama su data u nastavku:

Tabela 5.b: Tekući transferi i subvencije

Izvor: Federalno ministarstvo finansija

U predmetnom izvještajnom periodu, tekući transferi pojedincima bilježe najveće ostvarenje od 4.084,2 mil. KM što predstavlja povećanje istih od 10,5% ili 388,2 mil. KM u odnosu na isti period 2024. godine. U okviru ove kategorije, najveće učešće od 70% imaju tekući transferi pojedincima po osnovu penzijskog osiguranja u iznosu od 2.869,2 mil. KM. 

Subvencije privatnim preduzećima i poduzetnicima su, u promatranom periodu, zabilježili najveći rast od 47,5%, odnosno 77,5 mil. KM, dok se najveći pad od 15,6 mil. KM bilježi kod subvencija javnim preduzećima.

Konsolidirani kapitalni transferi za devet mjeseci tekuće godine su zabilježili rast od 44,5 mil. KM ili 33,8% u odnosu na isti period prošle godine i iznose 176,3 mil. KM. Prije izvršene konsolidacije kapitalni transferi su iznosili 284,7 mil. KM.

Tabela 6.b: Kapitalni transferi – kategorije

Izvor: Federalno Ministarstvo financija

U promatranom izvještajnom periodu, u okviru kategorija kapitalnih transfera, najznačajnije povećanje bilježe kapitalni transferi javnim preduzećima koji su, u odnosu na isti period prethodne godine veći za 54,5 mil. KM ili 93%.

Doprinosi poslodavaca i izdaci za kamate su kategorije rashoda koje su zabilježile smanjenje od 11,0 mil. KM, odnosno 5,7 mil. KM u odnosu na isti period 2024. godine. Doprinosi poslodavaca su u visini od 192,4 mil. KM, dok izdaci za kamate iznose 176,3 mil. KM. 















C: PREGLED UKUPNIH KONSOLIDIRANIH PRIHODA I PRIMITAKA I RASHODA I  
     IZDATAKA SVIH NIVOA VLASTI FEDERACIJE BiH

Tabela 1.c: Konsolidirani prihodi i primici, rashodi i izdaci

Izvor: Federalno ministarstvo finansija

Za period januar – septembar 2025. godine svi nivoi vlasti Federacije Bosne i Hercegovine ostvarili su pozitivan financijski rezultat u iznosu od 958,2 mil. KM. U istom periodu prošle godine također je ostvaren pozitivan financijski rezultat u iznosu od 297,4 mil.KM. 
 
Izdvajamo i ukupne financijske rezultate po pojedinim nivoima vlasti u Federaciji Bosne i Hercegovine za period 1.1. – 30.9.2025. godine. Tabelarni prikaz istih dat je u nastavku teksta:

Tabela 2.c: Ukupni financijski rezultati za sve nivoe vlasti u Federaciji BiH

Izvor: Federalno ministarstvo finansija

Gledano pojedinačno, svi nivoi vlasti u Federaciji Bosne i Hercegovine su u izvještajnom periodu ostvarili pozitivne financijske rezultate:
· Federacija Bosne I Hercegovine: 455,1 mil. KM;
· Kantoni Federacije BiH: 218,4 mil. KM;
· Općine Federacije BiH: 209,8 mil. KM i
· Vanbudžetski fondovi Federacije BiH: 74,9 mil. KM























D: KLASIFIKACIJA RASHODA I IZDATAKA PO VLADINIM FUNKCIJAMA

     COFOG KLASIFIKACIJA

Prije objave COFOG klasifikacije u Federaciji Bosne i Hercegovine, korišten je Obrazac 5, koji je je sadržavao rashode o unakrsnoj ekonomskoj i funkcionalnoj klasifikaciji raspoređenih u dvanaest kategorija. Usvajanje Pravilnika o finansijskom izvještavanju i godišnjem obračunu budžeta u Federaciji Bosne i Hercegovine (“Službene novine Federacije BiH”, broj: 69/14) postojeći Obrazac je stavljen van snage, te ga zamjenjuje nova klasifikacija rashoda i izdataka po vladinim funkcijama, odnosno COFOG klasifikacija.

Funkcionalna klasifikacija (COFOG) je objavljena od strane Odjeljenja za statistiku Ujedinjenih nacija (UNSD), te iskazuje izdatke po funkcionalnoj namjeni za određenu oblast i nezavisna je od organizacije koja tu funkciju provodi. Korisnik budžetskih sredstava može obavljati aktivnosti u okviru jedne ili više funkcija. Više korisnika budžetskih sredstava mogu imati istu funkcionalnu klasifikaciju.

Funkcionalna klasifikacija se primjenjuje na rashode i izdatke za nabavku nefinancijske imovine i čine je deset kategoriija koje grupišu opće ciljeve i zadatke države.

Grafikon 1.d: Ukupni rashodi i izdaci svih nivoa vlasti u FBiH po COFOG klasifikaciji za treći kvartal 2021.-2025. 

Izvor: Federalno ministarstvo finansija

U narednoj tabeli zbirno su prikazani rashodi i izdaci za sve nivoe vlasti u Federaciji Bosne i Hercegovine po svim kategorijama, za period 1.1. – 30.9.2025. godine i za isti period 2024. godine.

Tabela 1.d: Klasifikacija rashoda i izdataka po vladinim funkcijama svih nivoa vlasti u FBiH

Izvor: Federalno ministarstvo finansija


Grafikon 2.d: Struktura kategorija iz COFOG klasifikacije

Izvor: Federalno ministarstvo finansija

U COFOG klasifikaciji, u izvještajnom periodu, najveće učešće u ukupnim rashodima i izdacima, od 38%, ima kategorija socijalne zaštite koja je izvršena u iznosu od 4.325,7 mil. KM što predstavlja rast od 411,5 mil. KM ili 10,5% u odnosu na period januar-septembar 2024. godine. Vladini rashodi vezani za socijalnu zaštitu uključuju rashode za usluge i doznake sredstava koje se daju pojedincima i domaćinstvima, kao i rashode za usluge koji se nude na kolektivnoj osnovi. Rashodi i doznake za individualne usluge raspoređuju se između ostalog i na obezbjeđivanje socijalne zaštite u vidu novčanih naknada za bolest i hendikepiranost, za prikrivanje rizika koji se javljaju sa starošću pojedinaca, kao što su nedovoljna primanja ili gubitak primanja, novčane naknade, kao što su starosne penzije, rashodi i izdaci vezani za socijalnu zaštitu nezaposlenih. Službe kolektivne i socijalne zaštite se bave pitanjima kao što su formulisanje i upravljanje državnom politikom, formulisanje i primjena zakona i standarda za pružanje socijalne zaštite. 

[bookmark: _Hlk194998615]Najmanje učešće u ukupnim rashodima i izdacima od 0,2% ima kategorija odbrane za koju je izdvojeno 30,9 mil. KM i u odnosu na isti period 2024. godine bilježi značajan rast od 26% ili 6,4 mil. KM. 

[bookmark: _Hlk198033514]Sljedeće kategorije u ukupnim rashodima i izdacima u predmetnom izvještajnom periodu su zabilježile povećanje:

· Kategorija opštih javnih usluga je izvršena u iznosu od 2.049,9 mil. KM. U odnosu na isti period prethodne godine bilježi rast od 9,4% ili 176,0 mil. KM. u okviru ove kategorije, najviše sredstava u visini od 237,5 mil. KM je izdvojeno za ¨Izvršne i zakonodavne organe, finansijske i fiskalne poslove, spoljne poslove˝. 

· Kategorija zdravstva se odnosi na rashode i neto izdatke vezane za lijekove, proteze, medicinske uređaje i opremu i ostale zdravstvene proizvode za pojedince ili domaćinstva, kao i na bolničke i vanbolničke usluge, te usluge zdravstvene zaštite poput upravljanja, inspekcije rada ili podrške usluga zdravstvene zaštite kao što su operacije, banke krvi, otkrivanje bolesti, prevencija, usluge planiranja porodice i slično. Ova kategorija je izvršena u iznosu od 1.978,5 mil. KM i u odnosu na prošlu godinu veća je za 274,8 mil. KM ili 16%. Od navedenog ostvarenog iznosa, najveći dio se odnosi na ˝Bolničke usluge˝.

· Vladini rashodi za obrazovanje uključuju rashode na usluge koje se pružaju individualnim učenicima i studentima i rashode na usluge koje se pružaju na kolektivnoj osnovi, poput predškolskog i osnovnog obrazovanja, srednjeg obrazovanja, visokog obrazovanja, pomoćne usluge obrazovanju i sl. Ova kategorija izvršena je u iznosu od 1.402,9 mil. KM. U odnosu na isti period prošle godine veći su za 126,5 mil. KM ili 10%. 


· Kategorija javnog reda i sigurnosti izvršena je u iznosu od 739,3 mil. KM i veća je za 42,8 mil. KM, odnosno 6% u odnosu na isti period prethodne godine.

· Opći ekonomski, komercijalni i poslovi po pitanju rada, poljoprivrede, šumarstva, lova i ribolova, goriva i energije, rudarstva, transporta, komunikacije i ostale industrije spadaju u kategoriju ekonomskih poslova. Isti su u periodu od 1.1. do 30.9.2025. godine ostvareni u iznosu od 611,9 mil. KM, u odnosu na isti period prethodne godine bilježe povećanje od 93,4 mil. KM ili 18%. U strukturi ukupnih rashoda i izdataka učestvuje sa 5,3%.

Pad u ukupnim rashodima i izdacima u predmetnom izvještajnom periodu ostvarile su kategorije:

· Kategorija zaštite životne sredine u ukupnim rashodima i izdacima učestvuje sa 0,7% ili 81,0 mil. KM, a u odnosu na isti period prethodne godine bilježi pad od 5,5 mil. KM ili 6,4%. U ovoj kategoriji evidentirani su rashodi i izdaci vezani za upravljanje otpadom, upravljanje otpadnim vodama, smanjenje zagađenja, zaštite raznolikosti flore i faune i zaštita krajolika, kao i za upravljanje i rad vladinih tijela (agencija, ustanova, institucija) angažovanih na primijenjenom istraživanju i eksperimentalnom razvoju u oblasti zaštite životne sredine i na grantove, zajmove ili subvencije za podršku primijenjenom istraživanju i eksperimentalnom razvoju u ovoj oblasti. 	

· Stambeni razvoj poput upravljanja poslovima i uslugama stambenog razvoja, promociju, nadgledanje i ocjenjivanje aktivnosti na stambenom razvoju, regulisanje stambenih standarda, razvoj zajednice, vodosnabdijevanje i ulična rasvjeta spadaju u kategoriju stambenih i zajedničkih poslova. U posmatranom periodu ostvareni su sa 168,6 mil. KM i u odnosu na isti period prethodne godine bilježe pad od 7,7%, odnosno 14,1 mil. KM.

· Usluge sporta i rekreacije, usluge i kulture, usluge emitovanja i izdavaštva, kao i religijske i druge zajedničke usluge spadaju u kategoriju rekreacije, kulture i religije. Iste su izvršene u iznosu od 155,5 mil. KM i manji su za 9,5 mil. KM ili 5,8% u odnosu na isti period prethodne godine.







U narednoj tabeli prikazani su rashodi i izdaci za pojedinačne nivoe vlasti u Federaciji Bosne i Hercegovine po svim kategorijama, za period 1.1. – 30.9.2025. godine.

Tabela 2.d: Rashodi i izdaci po vladinim funkcijama za pojedinačne nivoe vlasti u FBiH

[image: ]
Izvor: Federalno ministarstvo finansija





















E:  NEIZMIRENE OBAVEZE

Neizmirene obaveze predstavljaju svaku obavezu koja je evidentirana u trezorskom sistemu kao obaveza prema dobavljačima i koja nije plaćena u roku od 90 dana od dana dospijeća, osim ako ugovorom nije propisan duži rok dospijeća.

Sve obaveze javnog sektora trebaju biti plaćene u roku od 60 dana, a u izuzetnim slučajevima u roku od 90 dana.

Također, neizmirene obaveze predstavljaju:

a) Zbir obaveza za plaćanje, po osnovu svake rashodovne stavke koja se ne smatra spornom, a koje su dospjele, a nisu plaćene u periodu propisanim ugovorom ili zakonom. 
b) Mogu nastati na bilo kojoj stavci rashoda, uključujući transfere, servisiranje duga, plate, penzije, račune za energiju, robu i usluge.
c) Neizmirene obaveze po osnovu plaćanja za međunarodne transfere (npr. transferi između vlada entiteta i vlada lokalnih zajednica i vanbudžetskih fondova) ne uključuju se u ukupne neizmirene obaveze.

Stanje neizmirenih obaveza, svih nivoa vlasti Federacije Bosne i Hercegovine, na početku izvještajnog perioda (1.1.-30.9.2025.) prikazuje neizmirene obaveze na početku godine i iste iznose 2.699,7 mil. KM, dok su ukupno stvorene obaveze na kraju izvještajnog perioda u visini od 1.978,3 mil. KM, od čega ukupne nedospjele obaveze iznose 557,8 mil. KM, a ukupne dospjele 1.420,5 mil. KM, od toga neizmirene obaveze kojima je istekla valuta plaćanja, odnosno obaveze koje nisu plaćene u roku od 90 dana od dana dospjeća na plaćanje (obaveze 90+) 210,8 mil. KM.

Tabela 1.e: Neizmirene obaveze svih nivoa vlasti u FBiH

[image: ]
Izvor: Federalno ministarstvo finansija

U nastavku teksta je grafički prikaz učešća svih nivoa vlasti u Federaciji BiH u ukupnim dospjelim neizmirenim obavezama (obaveze 90+):


Grafikon 1.e: Struktura neizmirenih obaveza

[image: ]
Izvor: Federalno ministarstvo finansija


U ukupno neizmirenim obavezama svih nivoa vlasti Federacije BiH, iznos neizmirenih obaveza na kantonalnom nivou Federacije Bosne i Hercegovine je najveći. Na početku izvještajnog perioda ukupno stvorene obveze kantona su iznosile 1.348,9 mil. KM, dok su na kraju izvještajnog perioda u visini od 995,0 mil. KM, od čega ukupno nedospjele obaveze iznose 184,1 mil. KM, a dospjele 810,9 mil. KM, te neizmirene obaveze kojima je istekla valuta plaćanja, odnosno obaveze koje nisu plaćene u roku od 90 dana od dana dospjeća na plaćanje (obaveze 90+) iznose 44,4 mil. KM. Učešće (obaveze 90+) kantona Federacije BiH u ukupno neizmirenim obavezama koje nisu plaćene u roku od 90 dana iznosi 21%.

Najveće učešće od 64%, odnosno 135,4 mil. KM u ukupno neizmirenim obavezama kojima je istekla valuta plaćanja, odnosno (obaveze 90+) za predmetni izvještajni period ostvario je sektor socijalne zaštite, odnosno nivo vanbudžetskih fondova Federacije Bosne i Hercegovine. Na početku izvještajnog perioda ovaj sektor je stvorio obaveze u iznosu od 439,9 mil. KM, dok su iste na kraju izvještajnog perioda iznosile 424,3 mil. KM, od čega se na nedospjele obaveze odnosi 232,2 mil. KM, na dospjele 192,1 mil. KM.


[bookmark: _Hlk162525625]F: TRANSFERI - TEKUĆI I KAPITALNI

Transfer je transakcija kojom institucionalna jedinica koja proizvodi dobra, usluge, sredstva, odnosno radi za drugu institucionalnu jedinicu bez primanja dobara, usluga, sredstava ili rada bilo koje vrijednosti zauzvrat. Normalno je da su insitucionalne jedinice sektora opšte države uključene u veliki broj transfera. 

U tokovima prihoda i rashoda između institucionalnih jedinica sektora države transferna primanja i davanja se mogu dijeliti:

1. Prema ekonomskom značaju na:

· tekuće transfere između jedinica sektora države i
· kapitalne transfere između jedinica sektora države

2. Prema institucionalnom nivou na: 

· transfere između jedinica države unutar pojedinog nivoa sektora države (primjera radi: unutar nivoa centralne države (FBIH); unutar kantonalnog nivoa; unutar lokalnog nivoa),
· transfere između jedinica različitog nivoa sektora države (transferi između jedinica centralnog (FBIH), kantonalnog, lokalnog nivoa i vanbudžetskih fondova).

Tekući transferi su primanja/davanja u svrhu tekuće potrošnje i nisu povezani ili uslovljeni nabavkom sredstava od strane primaoca transfera. 

Kapitalni transferi su primanja/davanja koja uključuju nabavku sredstava od strane primaoca transfera, a mogu se sastojati od:

- gotovinskog i bezgotovinskog transfera za koji se od primaoca zahtijeva  
  ulaganje u svrhu nabavke sredstva ili sredstava (osim inventara), 
- transfera stalnih sredstava (osim inventara i gotovine) ili
  odustajanje od kreditnih obaveza obostranim dogovorom između dva nivoa    
            vlasti. 

Ako postoji nedoumica u vezi prirode transfera (tekući ili kapitalni), onda u takvim situacijama transfer treba klasifikovati kao tekući. 



Konsolidacija uključuje eliminaciju svih transakcija i odnosa dužnik-zajmodavac koji se dešava između jedinica koje se konsoliduju. Drugim riječima, transakcija jedne jedinice je uparena sa istom transakcijom druge jedinice koja je bilježena na isti način, a obje transakcije su eliminisane. Konsolidacija je proces korekcije koji se javlja nakon što se prikupe podaci za svaku jedinicu, a njena svrha je u tome da se prikažu aktivnosti sektora opšte države, ili bilo koje druge grupe jedinica kao da postoji samo jedna jedinica.

Pravilnikom o finansijskom izvještavanju i godišnjem obračunu budžeta u Federaciji Bosne i Hercegovine (“Službene novine Federacije BiH”, broj: 69/14, 14/15, 4/16, 19/18, 3/21 i 97/23) propisan je, iz seta obrazaca periodičnog izvještavanja, Obrazac broj 4. – Posebni podaci o tekućim i kapitalnim transferima sa kontima klase 6.

U narednoj tabeli dat je zbirni prikaz transfernih davanja svih nivoa vlasti u Federaciji Bosne i Hercegovine za period 1.1. – 30.9.2025. godine



































Tabela 1.f: Tekući i kapitalni transferi po nivoima vlasti u FBiH

Izvor: Federalno ministarstvo finansija

Grafikoni 1.f: Tekući i kapitalni transferi

Izvor: Federalno ministarstvo finansija

Izvor: Federalno ministarstvo finansija



U narednoj tabeli je uporedni pregled ostvarenih tekućih i kapitalnih transfera, po svim nivoima vlasti pojedinačno u Federaciji Bosne i Hercegovine za periode 1.1.- 30.9.2025. i 2024. godine:

Tabela 2.f: Tekući i kapitalni transferi po nivoima vlasti 

Izvor: Federalno ministarstvo finansija


Grafikon 2.f: Tekući i kapitalni transferi 

[bookmark: _Hlk174020130]Izvor: Federalno ministarstvo finansija







Tabela 3.f: Tekući tranferi svih nivoa vlasti u Federaciji BiH

[image: ]
Izvor: Federalno ministarstvo finansija

U navedenom predmetnom periodu, ukupni tekući transferi za sve nivoe vlasti u Federaciji Bosne i Hercegovine ostvareni su u visini od 5.117,1 mil. KM, što predstavlja rast istih od 11,7% ili 537,0 mil. KM u odnosu na njihovo ostvarenje u istom periodu 2024. godine. 

Gledano pojedinačno po nivoima vlasti u Federaciji BiH, svi nivoi vlasti, osim nivoa općina Federacije BiH, bilježe povećanje ukupnih tekućih tranfera u odnosu na isti period prošle godine. Najveće povećanje od 481,6 mil. KM bilježi nivo Federacije BiH, potom slijede vanbudžetski fondovi Federacije BiH sa povećanjem od 63,6 mil. KM te rast od 1,8 mil. KM za nivo kantona Federacije BiH. Općine Federacije BiH su u istom periodu ostvarile 9,9 mil. KM manje tekućih transfera u odnosu na period 1.1.-30.9.2024. god.

Tabela 4.f: Kapitalni transferi svih nivoa vlasi u Federaciji BiH

[image: ]
Izvor: Federalno ministarstvo finansija





Ukupno ostvareni kapitalni transferi za sve nivoe vlasti u Federaciji Bosne i Hercegovine u predmetnom izvještajnom periodu, također bilježe rast od 21,4%, odnosno 50,6 mil. KM i iznose 286,6 mil. KM.

Nivo Federacije Bosne i Hercegovine je u navedenom periodu, u odnosu na isti period prošle godine, zabilježio najveće povećanje ukupno ostvarenih kapitalnih transfera od 36,0 mil. KM, odnosno 35% i isti iznose 138,4 mil. KM. Potom slijedi povećanje od 22,6 mil. KM ili 36% za Nivo 10 kantona Federacije Bosne i Hercegovine koji su u visini od 84,6 mil. KM. Općine Federacije Bih su zabilježile neznatno povećanje od 0,1 mil. KM. Jedino vanbudžetski fondovi Federacije BiH bilježe smanjenje ukupnih kapitalnih transfera od 8,1 mil. KM, odnosno 11,8%.

811000 Primici od prodaje stalnih sredstava 116,752,606 18,045,224 16,826,906 15.5% 93.2%

821000 Izdaci za nabavku stalnih sredstava

1,283,285,016 301,992,889 292,343,067 23.5% 103.3%

NETO NABAVKA STALNIH SREDSTAVA 1,166,532,410 283,947,666 275,516,162

UKUPAN SUFICIT/DEFICIT -1,021,302,228 606,281,017 653,153,793

813000 Primici od financijske imovine 65,139,659 9,416,374 7,341,608 14.5% 128.3%

822000 Izdaci za financijsku imovinu 32,930,900 21,255,774 24,585,765 64.5% 86.5%

NETO POVEĆANJE/SMANJENJE 

FINANCIJSKE  IMOVINE

32,208,759 -11,839,401 -17,244,156

814000  

815000

Primici od zaduživanja 1,794,864,281 1,259,469,977 479,085,830 70.2% 262.9%

823000 Izdaci za otplate dugova

1,231,151,096 895,701,105 817,618,513 72.8% 109.6%

NETO ZADUŽIVANJE/OTPLATE 

DUGOVA

563,713,186 363,768,871 -338,532,682

UKUPAN FINANCIJSKI REZULTAT  -425,380,283 958,210,488 297,376,954

Ostvareno           

2024

Index  

4/3

Index         

4/5

ek. kod O  P  I  S 

2025

Ostvareno

1.1.-30.9.2025.

Ostvareno 

1.1.-30.9.2024.

Federacija BiH

455,105,488 -62,482,763

Kantoni Federacije BiH 218,363,983 118,459,958

Općine Federacije BiH 209,826,424 170,550,170

Vanbudžetski fondovi Federacije BiH 74,914,593 70,849,589

O  P  I  S 

UKUPAN FINANCIJSKI REZULTAT

COFOG klasifikacija III Q 2025. III Q 2024. Index 1/2

1 2 3

01 Opšte javne usluge    2,049,914,804 1,873,879,347 109.4%

02 Odbrana   30,942,427 24,561,714 126.0%

03 Javni red i sigurnost    739,339,239 696,509,848 106.1%

04 Ekonomski poslovi   611,883,765 518,463,844 118.0%

05 Zaštita životne sredine   81,039,974 86,573,260 93.6%

06 Stambeni i zajednički poslovi   168,568,330 182,717,804 92.3%

07 Zdravstvo     1,978,470,797 1,703,658,813 116.1%

08 Rekreacija, kultura i religija   155,523,996 165,015,354 94.2%

09 Obrazovanje       1,402,948,887 1,276,460,391 109.9%

10 Socijalna zaštita     4,325,747,841 3,914,271,102 110.5%

COFOG klasifikacija Federacija BiH Kantoni Gradovi i općine

Vanbudžetski 

fondovi

UKUPNO

1 2 3 4 5

01 Opšte javne usluge    1,321,330,604 243,844,555 451,167,927 33,571,719 2,049,914,804

02 Odbrana   9,244,882 6,687,832 15,009,714 0 30,942,427

03 Javni red i sigurnost    135,328,338 589,363,142 14,647,759 0 739,339,239

04 Ekonomski poslovi   244,206,331 149,170,363 91,794,785 126,712,286 611,883,765

05 Zaštita životne sredine   5,056,544 37,662,455 38,320,975 0 81,039,974

06 Stambeni i zajednički poslovi   0 10,742,615 157,825,715 0 168,568,330

07 Zdravstvo     111,330,814 69,748,833 7,308,983 1,790,082,168 1,978,470,797

08 Rekreacija, kultura i religija   3,084,208 62,961,622 89,478,166 0 155,523,996

09 Obrazovanje       6,845,675 1,331,314,181 64,789,031 0 1,402,948,887

10 Socijalna zaštita     3,655,201,134 429,611,402 104,030,171 136,905,134 4,325,747,841

Stanje ukupnih 

obaveza na 

početku perioda 

Stanje na kraju 

perioda 

Promjene 

ukupnih 

obaveza u toku 

perioda 

Ukupne 

nedospjele 

obaveze

Ukupne 

dospjele 

obaveze

Dospjele 

obaveze +90

1 2 (4+5) 3 ( 2 - 1 ) 4 5 6

Ukupno neizmirene 

obaveze 

2,699,666,270 1,978,251,193-721,415,078557,764,8701,420,486,323 210,836,002

Federacija BiH

320,180,074 142,546,317 -177,633,757 0 142,546,317 3,163,962

Kantoni Federacije BiH

1,348,877,969 995,044,098 -353,833,872 184,134,548 810,909,550 44,369,736

Općine Federacije BiH

590,721,669 416,349,883 -174,371,786 141,384,346 274,965,537 27,881,117

Vanbudžetski fondovi 

Federacije BiH

439,886,558 424,310,894 -15,575,663 232,245,975 192,064,919 135,421,186

Planirano Ostvareno Planirano Ostvareno Planirano Ostvareno Planirano Ostvareno

614000Tekući transferi 5,694,305,6493,969,150,898983,995,468592,646,338418,019,306277,094,784521,413,847278,206,122

614100

Tekući transferi 

drugim nivoima 

vlasti i fondovima  517,270,993 194,406,349206,749,164130,874,769 64,147,155 44,442,358 46,470,761 24,409,747

614200

Tekući transferi 

pojedincima  4,741,324,4933,555,219,997416,229,624282,095,352146,542,476 88,685,967255,482,591176,154,707

614300

Tekući transferi 

neprofitnim 

organizacijama 44,296,963 25,929,930155,115,482 84,133,383135,707,551 95,288,947 9,691,094 1,340,263

614400

Subvencije javnim 

preduzećima  71,357,200 47,062,775138,052,779 73,503,552 50,928,470 37,966,924 50,871,438 9,907,938

614500

Subvencije 

privatnim 

preduzećima i 

poduzetnicima  320,056,000 146,444,807 67,356,006 18,771,182 19,701,150 10,224,753158,827,963 66,393,466

614600

Subvencije 

finansijskim 

institucijama  0 0 0 0 155,000 120,782 0 0

614700

Tekući transferi u 

inostranstvo  0 87,040 492,413 3,268,100 837,504 365,053 70,000 0

615000Kapitalni transferi  456,371,000 138,354,089314,086,273 84,640,080159,634,626 60,232,995 5,150,000 3,383,456

615100

Kapitalni transferi 

drugim nivoima 

vlasti i fondovima  145,670,000 34,819,286193,131,782 65,715,388 87,208,355 29,729,269 5,150,000 3,383,456

615200

Kapitalni transferi 

pojedincima   2,500,000 0 25,217,206 4,308,045 10,371,041 1,833,812 0 0

615300

Kapitalni transferi 

neprofitnim 

organizacijama  8,001,000 1,627,500 42,350,731 7,981,902 40,129,922 21,622,326 0 0

615400

Kapitalni transferi 

javnim 

preduzećima 265,200,000 101,907,303 45,915,535 5,451,546 21,353,075 5,965,943 0 0

615500

Kapitalni transferi 

privatnim 

preduzećima i 

poduzetnicima 5,000,000 0 5,250,019 604,597 545,033 225,981 0 0

615600

Kapitalni transferi 

finansijskim 

institucijama  30,000,000 0 0 0 0 0 0 0

615700

Kapitalni transferi 

u inostranstvo  0 0 2,221,000 578,602 27,200 855,664 0 0

Jedinice lokalne  Vanbudžetski fondovi 



ek. kod O  P  I  S 

Federacija BiH Kantoni Federacije BiH

III Q 2025 III Q 2024 III Q 2025 III Q 2024 III Q 2025 III Q 2024 III Q 2025 III Q 2024

Ukupni tekući 

transferi 3,969,150,8983,487,574,520 592,646,338 590,833,342 277,094,784 287,069,587 278,206,122 214,649,085

Ukupni kapitalni 

transferi 138,354,089 102,389,801 84,640,080 62,061,609 60,232,995 68,324,469 3,383,456 3,257,367

UKUPNO

4,107,504,9873,589,964,321 677,286,417 652,894,951 337,327,779 355,394,056 281,589,578 217,906,452

OPIS

Federacija BiH Kantoni Federacije BiH

Jedinice lokalne 

samouprave Federacije 

BiH

Vanbudžetski fondovi 

Federacije BiH

TRANSFERI - TEKUĆI 

Ukupni tekući 

transferi

III Q 2025

Ukupni tekući 

transferi

III Q 2024

Povećanje/

smanjenje

(apsolutno)

1-2

Procenat

1/2

1 2 3 4

UKUPNO (svi nivoi vlasti)

5,117,098,141 4,580,126,534 536,971,608 111.7%

Federacija BiH 3,969,150,898 3,487,574,520 481,576,378 113.8%

Kantoni Federacije BiH 592,646,338 590,833,342 1,812,996 100.3%

Općine Federacije BiH 277,094,784 287,069,587 -9,974,803 96.5%

Vanbudžetski fondovi Federacije BiH 278,206,122 214,649,085 63,557,037 129.6%

TRANSFERI - KAPITALNI

Ukupni kapitalni 

transferi

III Q 2025

Ukupni kapitalni 

transferi

III Q 2024

Povećanje/

smanjenje

(apsolutno)

1-2

Procenat

1/2

1 2 3 4

UKUPNO (svi nivoi vlasti)

286,610,619 236,033,246 50,577,373 121.4%

Federacija BiH 138,354,089 102,389,801 35,964,288 135.1%

Kantoni Federacije BiH 84,640,080 62,061,609 22,578,470 136.4%

Općine Federacije BiH 60,232,995 68,324,469 -8,091,474 88.2%

Vanbudžetski fondovi Federacije BiH 3,383,456 3,257,367 126,089 103.9%

